
Federalno ministarstvo okoliša i turizma, rješavajući po zahtjevu pravnog lica „Jata Group“ d.o.o. Srebrenik za skladištenje tečnog naftnog gasa (TNG) i kompresovanog prirodnog gasa (CNG), pogona i postrojenja za proizvodnju asfalta, Donji Podpeć, na osnovu čl. 89. stav (1) i 103. Zakona o zaštiti okoliša („Službene novine Federacije BiH“, broj 15/21), čl. 8, 12 i 13. Pravilnika o pogonima, postrojenjima i skladištima u kojima su prisutne opasne supstance koje mogu dovesti do nesreća većih razmjera („Službene novine Federacije BiH“ broj 51/21 i 96/22), i člana 200. Zakona o upravnom postupku (“Službene novine Federacije BiH”, broj: 02/98 i 48/99 i 61/22), u predmetu izdavanja okolinske dozvole/saglasnosti na Plan sprečavanja nesreća većih razmjera, donosi: 
RJEŠENJE

1. Utvrđuje se saglasnost na Plan sprečavanja nesreća većih razmjera pravnom licu „Jata Group“ d.o.o. Srebrenik za skladištenje tečnog naftnog gasa (TNG) i kompresovanog prirodnog gasa (CNG), pogona i postrojenja za proizvodnju asfalta, Donji Podpeć, smještenog na zemljištu označenom kao k.č. br. 2225/1 i 2224/1 K.O. Potpeć, u naselju Potpeć, općina Srebrenik. 
Na istoj lokaciji nalaze se: pogon za proizvodnju betona na zemljištu označenom kao k.č. br.2225/1, radionica i restoran na zemljištu označenom kao k.č. br.2220/5, upravna zgrada na zemljištu označenom kao k.č. br. 2224/2 K.O. Potpeć.
Rješenje se izdaje na osnovu dokumenata Plan sprečavanja nesreća većih razmjera i Informacija o sigurnosnim mjerama, koje je izradila ovlaštena konsultantska kuća Institut za zaštitu, ekologiju i obrazovanje. 
2. Pravni osnov za postupanje 
Pravno lice pogona/postrojenja/skladišta u skladu sa članom 102. stav (1) i članom 106. stav (1) Zakona o zaštiti okoliša („Službene novine Federacije BiH“, broj: 15/21, u daljem tekstu: Zakon) i članom 8. Pravilnika o pogonima, postrojenjima i skladištima u kojima su prisutne opasne supstance koje mogu dovesti do nesreća većih razmjera ("Službene novine Federacije BiH", broj: 51/21 i 96/22, u daljem tekstu: Pravilnik) dužan je izraditi Plan sprečavanja nesreća većih razmjera i osigurati njegovo provođenje u cilju postizanja visokog nivoa zaštite ljudi i okoliša. 
Prema Pravilniku, skladištenje tečnog naftnog gasa (TNG) i kompresovanog prirodnog gasa (CNG) pripada nižem razredu pogona/postrojenja/skladišta koje može izazvati nesreće većih razmjera,  s obzirom da se skladište opasne supstance u količinama koje prelaze donje granične količine utvrđene Prilogom Ia. Opasne supstance, DIO 2. Nazivi opasnih supstanci redni broj 18. Ukapljeni vrlo zapaljivi plinovi (uključujući UNP) i prirodni plin,  Pravilnika.

3. Organizacijska struktura i osoblje 
Kompanija je kadrovski osposobljena za nesmetano i planirano ostvarivanje radnih zadataka. U okviru kadrovske strukture zastupljeni su različiti profili kao što su: kvalifikovani radnici, nazorno-tehničko osoblje, inženjerski kadar. Ukupno je zaposleno 250 radnika. 

Uloga i odgovornost osoblja uključenog u upravljanje velikim opasnostima u "JATA  d.o.o. Srebrenik, kako slijedi:

1. Direktor je odgovoran za: donošenje, reviziju i povlačenje svih dokumenata sistema u upravljanju sigurnošću, i menovanje Rukovodioca tima za provođenje postupaka kod velike nesreće, kao i njegovog zamjenika.
2. Inženjer sigurnosti i zaštite na radu, koji je ujedno i Rukovodilac tima za provođenje postupaka kod velike nesreće, odgovoran je za: Provedbu odredbi svih dokumenata sistema upravljanja sigurnošću, izvještavanje nadležnih subjekata - Federalne uprave zadužene za vanjski plan intervencije, najbliže vatrogasne jedinice, službe hitne pomoći, policije i po potrebi drugih subjekata (u skladu sa planom postupanja u slučaju akcidenta), Pokretanje postupaka i vođenje i koordiniranje akcije radi ublažavanja posljedica na mjestu velike nesreće.

3. Svi radnici operatera na lokaciji, radnici kooperanata i svi prisutni dužni su postupiti prema uputi Rukovodioca tima za provođenje postupaka kod velike nesreće, bez ugrožavanja vlastitog života i života drugih lica.

Zaposlenici prilikom stupanja u radni odnos bivaju obučeni i upoznati o mjerama zaštite na radu i mjerama od zaštite od požara i eksplozije. Tome podliježu i zaposlenici koji po osnovu ugovora bivaju angažovani u krugu pogona ili postrojenja. Radi unapređenja zaštite planski i po programu se vrši obuka iz zaštite na radu i zaštite od požara, a prema odredbama Zakona o zaštiti na radu i Zakona o zaštiti od požara. Sva uputstva za rukovanje postrojenjima u pogonu neophodno je ažurirati i uskladiti sa novim režimom rada tih postrojenja.

Za potrebe proizvodnje i za potrebe podizanja svjesnosti i spremnosti za reagovanje u slučaju nesreće, operator postrojenja osigurava:

· obuku, odnosno provjeru znanja svih zaposlenika koji upravljaju procesom i svih novih zaposlenika koji će biti raspoređeni u proces proizvodnje;

· provođenje usavršavanja svih zaposlenika koji upravljaju procesom, kako bi se osiguralo da svaki zaposlenik shvata i primjenjuje važeće radne postupke u procesu;

· da za potrebe obuke i/ili usavršavanja, operator može koristiti program obuke koji se provodi prema državnim propisima ili industrijskim propisima, ili pak obukom koju provode trgovci opreme;

· da prije početka nekog procesa ili nakon veće izmjene u procesu, operator je dužan osigurati obuku zaposlenih o svim dopunjenim i novim postupcima.

Radnici na radnim mjestima vezanim za rad sa opasnim materijama imaju položen stručni ispit za poslove rukovanja zapaljivim gasovima i tečnostima.

Za postupanje u nesrećama većih razmjera zadužen je krizni Štab. Krizni Štab je organizovan na sljedeći način:
· Semir Memić, Rukovodilac tima za provođenje postupaka kod velike nesreće, mob. 062 158 534 (inženjer sigurnosti i zaštite na radu);
· Saudin Mešić, Zamjenik rukovodioca tima za provođenje postupaka kod velike nesreće, 061 734 935 (poslovodja na asfaltnoj bazi)

· Elvis Smajlović, Član tima za provođenje postupaka kod velike nesreće, 062 234 512 (operater na asfaltnoj bazi)

· Haris Smajlović, Član tima za provođenje postupaka kod velike nesreće, 061 683 469 (operater na asfaltnoj bazi)
4. Identifikacija i procjena velikih opasnosti
Na lokaciji pogona i postrojenja smješteni su sljedeći objekti:

· rezervoar za skladištenje TNG-a,

· trajleri za skladištenje TNG-a,

· radionica i restoran za radnike,

· pogon za proizvodnju betona,

· pogon za proizvodnju asfalta,

· upravna zgrada.
Na predmetnoj lokaciji vrši se eksploatacija mineralnih sirovina, proizvodnja betona i proizvodnja asfalta. Uprocesu proizvodnje asfalta potrebno je zagrijavanje sirovina. Za zagrijavanje sirovinam kao energenti, koriste se: tečni naftni gas (TNG) i komprimirani prirodni gas (CNG).

Maksimalne količine opasne tvari koje se skladište na navedenoj lokaciji su:  
· rezervoar za skladištenje TNG-a 1 x 120 m3, odnosno 46,59 t;

· trajleri za skladištenje CNG 2 x 28,89 m3 = 57 ,78 m3, odnosno 9,0 t 

Prema navedenom, ukupna moguća količina opasnih tvari na razmatranoj lokaciji je: 
· TNG= 46,59 t

· CNG= 9,0 t

Ukupna količina opasnih materija koje se mogu uskladištiti na pomenutoj lokaciji je 55,90 t.
Mogući uzroci iznenadnog događaja koji posljedično mogu dovesti do nesreće većih razmjera na predmetnoj lokaciji:
· tehničko/tehnološki uzork kao što su korozija, dotrajalost materijala, kvar opreme;

· prirodne nepogode i druge nesreće kao što su udar groma, zemljotres, poplave, pad aviona;

· ljudski faktor kao što su namjerno oštećenje, nestručno rukovanje, nesavjestan rad;

· namjerno oštećenje kao što su teroristički napadi i ratna dejstva.
Tabela 1. Tehničke i organizacione  mjere za sprečavanje nesreće većih razmjera:

	Naziv mjere
	Poslovi u okviru mjere
	Odgovornst za primjenu mjere

	M1
	Projektovanje i izrada prema zakonskim propisima i standardima (udaljenosti između spremnika, materijali i oprema, hidrostatčke probe, el. instalacija, proračuni)
	Projektanti, izvođači radova

	M2
	Pregled opreme, antikorozivna zaštita, debljina stijenke spremnika
	Ovlaštena organizacija

	M3
	Redovno održavanje, remonti i ispitivanja
	Ovlaštena organizacija

	M4
	Edukacija radnika i vanjskih izvođača za rad na siguran način, nadzor rada vanjskih izvođača
	Tehničko osoblje preduzeća, ovlaštena organizacija

	M5
	Nadzor nad radom (kontrolna soba, obilazak postrojenja)
	Stručno lice iz preduzeća, rukovodilac tima za provođenje

	M6
	Zaštita kruga postrojenja i nadzor ulaska, obilazak postrojenja, zaustavljanje svakog neovlaštenog prilaska spremniku, intervencija profesionalnih i dobrovoljnih službi
	Obezbjeđenje postrojenja, nadzorno osoblje, vatrogasci

	M9
	Evakuacija (unutrašnji plan i plan evakuacije i spašavanja)
	Štab za provođenje postupaka kod velike nesreće, vanjske službe

	M10
	Aktiviranje snaga operatera
	Štab za provođenje postupaka kod velike nesreće

	M11
	Aktiviranje vanjskih službi (vatrogasci, hitna pomoć, policija)
	Direktor, rukovodilac tima za provođenje postupaka


Za proračun zona ugroženosti uslijed akcidenta s eksplozivnim gasovima korišteni su programi ALOHA ver. 5.4.7 i Google Earth Pro. Program ALOHA (Areal Locations of Hazardous Atmospheres), verzija 5.4.7, zajednički su razvili Nacionalni ured za okeane i atmosferu (National Oceanic and Atmospheric Administration – NOAA) i Agencija za zaštitu okoliša (Environmental Protection Agency – EPA) Sjedinjenih Američkih Država.

Program Google Earth Pro omogućava ucrtavanje zona ugroženosti, dobivenih programom ALOHA, na digitalnu orto-foto kartu.

Broj ugroženih stanovnika unutar pojedinih zona ugroženosti uslijed akcidenta s eksplozivnim i zapaljivim gasovima napravljen je na osnovu:

· broja radnika na lokaciji područja postrojenja,

· maksimalnog broja posjetilaca na lokaciji područja postrojenja,

· broja stanovnika na ugroženom području,

· broja radnika na okolnom ugroženom području (u javnim i društvenim objektima),

· broja slučajnih prolaznika (korisnici cestovnih i željezničkih komunikacija, te okolnih šumskih i poljoprivrednih površina).

Kako bi se procijenila ugroženost nekog prostora na osnovu svih opasnih materija, koristi se metodologija Međunarodne agencije za atomsku energiju (IAEA metoda), pomoću koje se procjenjuju posljedice po ljude (broj žrtava) te vjerovatnosti velikih nesreća za nepokretna postrojenja.

Proračun zona ugroženosti s TNG-om vrši se programima ALOHA ver. 5.4.7 i Google Earth Pro.

Program ALOHA ne razlikuje nadzemne i podzemne spremnike, te je zbog toga izračun kao da su svi spremnici TNG-a nadzemni. Nakon toga se odabire moguća velika nesreća (eksplozija, opasnost od hipoksije i polara, BLEVE itd.) te program na temelju zadanih parametara izračunava udaljenosti zona ugroženosti (Display - Threat Zone).

Prilikom odabira opasne materije ne postoji mogućnost odabira propan-butan smjese (TNG-a), već samo propana i butana. Pored toga, iako je butan eksplozivniji od propana (za propan granice eksplozivnosti iznose 2,4 - 9,5 %, dok za butan iznose 1,9 - 9,5 %), projekcije zona ugroženosti navedenim programom su veće kod proračuna s propanom. 
Navedenom analizom zona ugroženosti i maksimalnih dosega velike nesreće, u daljnjim izračunima korišten je propan kao opasna tvar na lokaciji područja postrojenja. Prilikom odabira opasne materije (CNG-a), odabran je metan.
Napravljeni su proračuni za broj smrtnih slučajeva/nesreća ili smrtnih slučajeva/događaja te učestalost (broj nesreća godišnje) nesreća s opasnim tvarima prema metodologiji Medunarodne agencije za atomsku energiju (IAEA metoda).
Djelatnost koja se obavlja na lokaciji pravnog lica "JATA GROUP" d.o.o. (proizvodnja asfalta podrazumjeva postojanje velike količine opasnih tvari koje predstavljaju rizik od potencijalne velike nesreće. Na lokaciji razmatranog pogona i postrojenja su utvrdeni rizični objekti, opasnosti, rizične zone te su procijenjene posljedice i vjerovatnoće pojave velike opasnosti, mogućnost pojave domino efekta unutar i izvan područja postrojenja. Takoder su definisane kritične tačke postrojenja:
1. Kritična tačka KT-1, nadzemni spremnik TNG-a
a. Eksplozija spremnika TNG-a, otvor promjera 50 cm

b. Eksplozija spremnika TNG-a, otvor promjera 8 cm

c. Eksplozija spremnika TNG-a, otvor promjera 2,5 cm

d. Opasnosti od hipoksije i požara spremnika TNG-a, otvor promjera 50 cm

e. Eksplozija ekspandirajućih para vrijuće kapljevine - BLEVE

2. Kritična tačka KT-3, spremnici CNG-a
a. Eksplozija ekspandirajućih para vrijeće kapljevine - BLEVE, spremnik 4,5 t 
Analizirani scenariji za kritične tačke pogona proizvodnje asfalta na kojima se nalaze opasne tvari su: eksplozija, hipoksije i požar, eksplozija ekspandirajućih para vrijućih kapljevina – BLEVE. 
Za svaku od navedenih kritičnih tačaka su izrađeni i analizirani mogući scenariji nesreća većih razmjera, njihova vjerovatnoća i uslovi pod kojima izbijaju te je analiziran utjecaj opasnosti na ostale objekte i kritične tačke u postrojenju (detaljno opisani mogući scenariji u dokumentu Plan sprečavanja nesreća većih razmjera na str. 19 do 43).
Mogući scenariji većih razmjera su:

· KT-1 najgori mogući scenarij S1 - eksplozija spremnika TNG-a, otvor promjera 50 cm (46,69 t)
Prema proračunu vjerovatnosti nastanka navedenog scenarija nesreće izračunata je vjerovatnoća od 1 x 10-6 nesreća godišnje - gotovo zanemariva mogućnost pojave za područje uticaja 1,2 km. Uzimajući u obzir učestalost nesreća i posljedice velikih nesreća izvršena je procjena društvenog rizika. Prema prikazu na matrici učestalosti naspram posljedica, ovaj scenario spada u prihvatljiv društveni rizik u datom području.
· KT-1 alternativni scenarij S2 - eksplozija spremnika TNG-a, otvor promjera 8 cm (40,59 t)

Prema proračunu vjerovatnosti nastanka navedenog scenarija nesreće izračunata je vjerovatnoća od 1 x 10-6 nesreća godišnje - gotovo zanemariva mogućnost pojave za područje uticaja 0,502 km. Uzimajući u obzir učestalost nesreća i posljedice velikih nesreća izvršena je procjena društvenog rizika. Prema prikazu na matrici učestalosti naspram posljedica, ovaj scenario spada u prihvatljiv društveni rizik u datom području.
· KT-1 alternativni scenarij S3- eksplozija spremnika TNG-a, otvor promjera 2,5 cm (46,59 t)
Prema proračunu vjerovatnosti nastanka navedenog scenarija nesreće izračunata je vjerovatnoća od 1 x 10-6 nesreća godišnje - gotovo zanemariva mogućnost pojave za područje uticaja 0,165 km. Uzimajući u obzir učestalost nesreća i posljedice velikih nesreća izvršena je procjena društvenog rizika. Prema prikazu na matrici učestalosti naspram posljedica, ovaj scenario spada u prihvatljiv društveni rizik u datom području.
· KT-1 alternativni scenarij S4 - požar spremnika TNG-a, otvor promjera 50 cm (46,590 t)
Prema proračunu vjerovatnosti nastanka navedenog scenarija nesreće izračunata je vjerovatnoća od 1 x 10-6 nesreća godišnje - gotovo zanemariva mogućnost pojave za područje uticaja 0,567 km. Uzimajući u obzir učestalost nesreća i posljedice velikih nesreća izvršena je procjena društvenog rizika. Prema prikazu na matrici učestalosti naspram posljedica, ovaj scenario spada u prihvatljiv društveni rizik u datom području.

· KT-1 alternativni scenarii S5 - eksplozija ekspandirajuöih para spremnika TNG-a (BLEVE') (46,590 t)
Prema proračunu vjerovatnosti nastanka navedenog scenarija nesreće izračunata je vjerovatnoća od 1 x 10-6 nesreća godišnje - gotovo zanemariva mogućnost pojave za područje uticaja 0,878 km. Uzimajući u obzir učestalost nesreća i posljedice velikih nesreća izvršena je procjena društvenog rizika. Prema prikazu na matrici učestalosti naspram posljedica, ovaj scenario spada u prihvatljiv društveni rizik u datom području.

· KT-2 scenarij S6-  eksplozija spremnika CNG-a, otvor promjera 2,5 cm (4,5 t)
Prema proračunu vjerovatnosti nastanka navedenog scenarija nesreće izračunata je vjerovatnoća od 1 x 10-6 nesreća godišnje - gotovo zanemariva mogućnost pojave za područje uticaja 0,152 km. Uzimajući u obzir učestalost nesreća i posljedice velikih nesreća izvršena je procjena društvenog rizika. Prema prikazu na matrici učestalosti naspram posljedica, ovaj scenario spada u prihvatljiv društveni rizik u datom području.

5. Operativni nadzor
Za održavanje svih objekata u Društvu "JATA GROUP“, d.o.o. odgovoran je šef održavanja a za primjenu sistema upravljanja sigurnošću u Pogonu za proizvodnju asfalta, Poslovoda asfaltne baze i betonare. 

U procedurama za obavljanje tehnoloških procesa je opisan pravilan postupak izvršavanja radnih operacija i date su upute za siguran rad. Ključni tehnološki procesi na lokaciji pogona i postrojenja uključuju:

· dopremu, pretakanje i skladištenje TNG-a,

· dopremu, zamjenu i skladištenje TNG prikolica (trajlera),

· korištenje tehničkih plinova kao energenata u procesu proizvodnje.

Za sve navedene tehnološke procese izrađene su radne upute.

Na svim mjestima rada gdje se koriste opasne supstance potrebno je jasno istaći odgovarajuće upute za postupanje s istima, kao i znakove opasnosti.

U skladu s planom osposobljavanja i djelovanja, svi zaposlenici se osposobljavaju prije samostalnog obavljanja poslova na novom radnom mjestu i mjestu rada.

S obzirom na činjenicu da u razmatranom pogonu i postrojenju postoji velika opasnost od požara i eksplozije, utvrđene su mjere tehničke i operativne sigurnosti koje se moraju dosljedno poštovati i provoditi. To se odnosi i na sve vanjske izvođače (kooperante) kao i na ostale osobe koje borave u pogonu i postrojenju.

Provođenje tih mjera kontroliše direktor i poslovoda. Pristup lokaciji pogona i postrojenja za punjenje, skladištenje i distribuciju tehničkih plinova i TNG-a dozvoljen je samo ovlaštenim osobama od strane sektora proizvodnje.

Kontrola pristupa vrši se na portirnici, a ulazak svake osobe koja nije zaposlena u "JATA GROUP" d.o.o. mora biti evidentiran. Tom prilikom unose se sljedeći podaci: prezime, ime, broj lične karte, te se upisuje vrijeme dolaska i odlaska s lokacije. Kooperanti i ostale osobe u pogonu i postrojenju moraju biti u pratnji poslovođe ili radnika kojeg on odredi. 
Aktivnosti i procesi koji mogu biti uzrok nesreće većih razmjera su tehnološki  opremljeni opremom koja omogućava praćenje radnih procesa, rano prepoznavanje poremećaja u sistemu i potencijalnom opasnosti za ljude ili okoliš. Spremnik je opremljen sa svom potrebnom sigurnosnom i regulacionom opremom, te svim potrebnim tehnološkim priključcima. Oprema uključuje:

· Ulazni otvor - ulazak u spremnik prilikom čišćenja i periodičnih pregleda;
· Na poklopcu ulaznosg otvora postavljeni su: priključak za pražnjenje spremnika-tečna faza, priključak za pražnjenje spremnika-gasna faza, priključak za odmuljivanje, priključak za sigurnosne ventile, mjerači nivoa tečne faze (mehanički i magnetni). Priključci su pored propusnih cijevnih zatvarača snadbjeveni ventilima protiv loma cijevi;
· Priključak za ispustanje taloga i nečistoća (drenaža) je DN50 PN40 i snabdjeven je ventilom i kuglastom slavinom; 

· Na poklopcu revizionog otvora DN50O, PN25, smješten je i prekretni uređaj DN100, PN40 sa tri ventila sigurnosti NPT 3", PN40;
· Mjerni instrumenati: manometar, termometar, magnetni mjerač nivoa i šipkasti mjerač;
· Spremnik za TNG ima ugraden ventil koji se zatvara uslijed bzeg istjecanja (gubitka) plina (protulomni ventili), tako da ne može doći do istjecanja ukupne količine plina koja se nalazi na lokaciji. Svi cjevovodi na najnilim mjestima ili potopljenim dionicama (džepovima) imaju ugradene priključke za pražnjenje cjevovoda (drenaže). Na najvišim mjestima cjevovoda predviđeni su priključci za odzračivanje sa zapornim organom;

· Na cjevovodu TNG postavljen je ručni kuglasti ventil za prekid dotoka plina. Također, instaliran je automatski ventil za obustavu dotoka plina koji je povezan sa detektorom plina. Ukoliko se detektuje koncentracija plina od 5%  ispod donje granice eksplozvnosti, detektor plina alarmira zvučnim signalom i vrši zatvaranje ventila te se na taj način automatski sprječava dotok plina dok se ponovo ne stvore uslovi za ponovni rad (nestanak eksplozivne smjese plina).

Pogon i postrojenje je obezbijeđen videonadzorom. Obezbijeđen je fizički nadzor (čuvar) nedeljom i van radnog vremena (ponedeljak-subota) jer pogon radi u jednoj smjeni.
Hidrantska instalacija (vanjski nadzemni hidranti i unutrašnji hidranti) izvedena je u skladu s važećom zakonskom regulativom.

Također, na lokaciji je instalirana sirena za uzbunjivanje okolnog stanovništva i radnika u susjednim objektima u slučaju pojave nesreće većih razmjera.

U skladu s članom 49. Zakona o zaštiti od požara i vatrogastva ("Službene novine TK", br. 11/12 i 3/16), pravno lice Jata Group d.o.o. Srebrenik vodi evidencije o ispitivanju ispravnosti i funkcionalnosti ugrađenih sistema za dojavu i gašenje požara, uređaja za kontrolu i zaštitno djelovanje, uređaja za sprečavanje širenja požara te instalacija i uređaja izvedenih u protueksplozijskoj zaštiti. Navedena ispitivanja vrši ovlaštena organizacija, te o njima postoje zapisnici.

U skladu s Pravilnikom o tehničkim normativima za stabilne posude pod pritiskom ("Službeni list SFRJ", br. 16/83), vrše se propisana ispitivanja posuda pod pritiskom i ventila sigurnosti, o čemu postoje zapisnici i rješenja za odobrenje korištenja instaliranih posuda pod pritiskom izdata od strane kantonalnog inspektora za postrojenja pod pritiskom.

U skladu s Pravilnikom o načinu, postupku i rokovima vršenja periodičnih pregleda ("Službene novine Federacije BiH", br. 23/21), vrše se periodični pregledi i ispitivanja sredstava za rad.

Upravljanje i kontrola rizika povezanih sa starenjem ugrađene opreme u pogonu i postrojenju provodi se prema redovnom godišnjem planu održavanja opreme i otklanjanja uočenih nedostataka (preventivno plansko održavanje).

Za preglede prema godišnjem planu održavanja zadužen je poslovođa pogona i postrojenja, a zapisnici su dostupni na lokaciji.

Osim automatskih praćenja postrojenja i preventivnog godišnjeg planskog održavanja, stručno osoblje (poslovođa i svaki radnik u okviru svog radnog mjesta) također provodi stalni nadzor nad radom postrojenja (tekuće održavanje).

6. Upravljanje promjenom
Upravljanje promjenom na lokaciji područja pogona i postrojenja provodi se u skladu sa internim propisima i dokumentacijom. Isti se primjenjuju na sve tehničke, tehnološke, organizacijske i kadrovske promjene koje mogu na bilo koji način uticati na sigurnost rada postrojenja.

Prilikom planiranja izmjena ili projektovanjem novih objekata na lokaciji područja pogona i postrojenja te prilikom uvođenja nove opreme ili dijela sistema razmatraju se mogući utjecaji na postojeći sistem i posljedice uvođenja novih dijelova. Za svaku planiranu promjenu na lokaciji izrađuje se potrebna dokumentacija i primjenjuju svi zakoni i propisi.
U slučaju privremene promjene ili zamjene dijela sistema razmatraju se mogući uticaji na opremu i procese te se izrađuju privremene upute za postupanje. Prije promjene u radu postrojenja, prije uvođenja novih tehnologija, količine i vrsta opasnih tvari koje mogu uzrokovati velike nesreće te prije svake promjene u radu pristupa se izradi revizije sistema upravljanja sigurnošću i ažuriraju se procedure i upute.
Za svaku novu opremu ili sistem koji se uvodi u rad pogona i postrojenja izrađuju se upute za postupanje.

Za upravljanje promjenama na lokaciji područja pogona i postrojenja odgovoran je Direktor "JATA GROUP" d.o.o. i Šef sektora proizvodnje.

Postupci u slučaju vanrednih situacija i nesreće većih razmjera detaljno su opisani u Unutrašnjem planu intervencija (podaci o odgovornim osobama te postupanju u slučaju nesreće na lokaciji područja postrojenja kao i podaci o povezivanju sa Federalnom upravom civilne zaštite u slučajevima kada se posljedice akcidenta u pogonu i postrojenju prošire izvan područja samog pogona postrojenja).
Sva oprema na lokaciji koja služi za sprečavanje i ublažavanje posljedica nesreće takođe je opisana u Unutrašnjem planu intervencije, tačka 3.3 - Opis sigurnosne opreme i raspoloživih resursa.

7. Praćenje rada objekta
Postupkom nadzora u oblasti zaštite zdravlja, sigurnosti i okoliša u preduzeću JATA GROUP d.o.o. provode se nadzori u sljedećim oblastima:

· osposobljavanje za rad na siguran način;

· poslovi sa posebnim uslovima rada;

· ispitivanja strojeva i oruđa s povećanim opasnostima;

· ispitivanja električnih, gromobranskih i hidrantskih instalacija;

· ispitivanje uvjeta radnog okoliša;

· interni nadzor i vođenje zapisa o provedenom održavanju.

Mjerenje, praćenje i analiza rada u preduzeću JATA GROUP d.o.o. obuhvataju niz planiranih i kontrolisanih aktivnosti koje se provode u određenim vremenskim razmacima, s ciljem stalnog praćenja i unapređenja poslovanja Društva. Ove aktivnosti uključuju:

· mjerenje i nadzor nad radnim procesima;

· mjerenje i nadzor nad proizvodima;

· mjerenje i nadzor efikasnosti i djelotvornosti sistema;

· mjerenje i nadzor zadovoljstva kupaca;

· mjerenje učinaka zaštite zdravlja i sigurnosti;

· mjerenje učinaka na okoliš;

· upravljanje nesukladnostima;

· praćenje i analiza troškova poslovanja;

· prikupljanje i analiza podataka;

· kontinuirano poboljšavanje.

8. Revizija i preispitivanje
Pravno lice"JATA GROUP" d.o.o. ne posjeduje zapise o izvršenoj reviziji i preispitivanju za prethodni period. Menadžment se obavezuje da u narednom petogodišnjem periodu provodi periodičnu sistematsku ocjenu Plana sprečavanja nesreća većih razmjera, kao i efikasnosti i primjenjivosti sistema upravljanja sigurnošću. Također, menadžment se obavezuje da usvoji procedure za dokumentovanu kontrolu uspješnosti sistema sigurnosnog upravljanja od strane rukovodstva.

Plan sprečavanja nesreća većih razmjera dostavlja se nadležnoj inspekciji i Federalnom ministarstvu okoliša i turizma.

10. Obaveze ažuriranja dokumentacije
10.1. Obaveza ažuriranja Plana sprečavanja nesreća većih razmjera

U skladu sa čl. 106. stav (1) i 107. stav (2) Zakona i člana 13. Pravilnika o pogonima, postrojenjima i skladištima u kojima su prisutne opasne supstance koje mogu dovesti do nesreća većih razmjera („Službene novine Federacije BiH“, broj: 51/21 i 96/22), operater je dužan ažurirati Plan sprečavanja nesreća većih razmjera, te u tom smislu izvršiti dopune podataka i informacija, i to:
a)  svakih 5 godina od posljednjeg Plana sprečavanja nesreća većih razmjera, 

b) bez odlaganja, u slučaju bilo kakve promjene, rekonstrukcije uključujući i slučaj prestanka rada pogona/postrojenja/skladišta, a najkasnije u roku od 60 dana od značajne promjene:

· u postrojenju,
· u skladišnom prostoru,
· u postupku u kojem se koristi opasna tvar,
· u količini, prirodi, agregatnom stanju opasne tvari u poređenju sa podacima sadržanim u postojećem Plan sprečavanja nesreća većih razmjera 
c)  u bilo koje drugo vrijeme na inicijativu operatera ili na zahtjev Federalnog ministarstva:

· iz razloga uzimanja u obzir saznanja o novim činjenicama ili novim tehnološkim spoznajama o sigurnosnim pitanjima, uključujući spoznaje koje proizlaze iz analize nesreća ili, u mjeri u kojoj je to moguće, iz izbjegnutih nesreća,
· u slučaju bilo kakvih saznanja i pretpostavki o promjenama glede mogućih bitnih posljedica u vezi s opasnostima povezanima sa nesrećom većih razmjera.

Prema članu 108. Zakona o zaštiti okoliša („Službene novine Federacije BiH“, broj 15/21) u slučaju promjena u radu pogona i postrojenja ili količini opasnih supstanci koje mogu da rezultiraju pojavom nesreća većih razmjera operater je dužan preispitati i ukoliko je neophodno, ažurirati Plan. 

U slučaju prestanka rada pogona ili postrojenja, navedenih u provedbenim propisima iz stava (2) člana 83. i stava (1) člana 102. ovog Zakona, operater je dužan pisanim putem informisati nadležni organ o ispunjavanju uslova predviđenih okolinskom dozvolom koji se odnose na mjere poduzete nakon što je postrojenje prestalo sa radom.
10.2. Obaveza ažuriranja Informacije o stanju sigurnosti propisana je članom 110. stav (2) Zakona svake treće godine, odnosno u slučaju promjene u radu u roku od šest mjeseci nakon nastale promjene.
10.3. Okolinska dozvola/saglasnost na Plan sprečavanja nesreća većih razmjera izdaje se na period od 5 (pet) godina uz poštivanje obaveza ažuriranja iz tačke 10. ovog Rješenja, a svake pete godine vrši se obnova na način utvrđen u članu 93. Zakona. 

10.4. Operater koji skladišti opasne supstance dužan je u skladu sa Pravilnikom o registru postrojenja u kojima su prisutne opasne supstance („Službene novine Federacije BiH“, broj 88/22) i čiji je skladišni kapacitet za opasnu supstancu veći od 1% donje granične vrijednosti navedene u Prilogu Ia. (Dio 1. i/ili Dio 2.) Pravilnika o pogonima, postrojenjima i skladištima u kojima su prisutne opasne supstance koje mogu dovesti do nesreća većih razmjera ("Službene novine Federacije BiH", broj: 51/21 i 96/22), dostaviti podatke u registar postrojenja koja skladište opasne supstance Federalnom ministarstvu okoliša i turizma, te dokaz o izvršenju obaveza predočiti nadležnoj inspekciji pri inspekcijskom nadzoru.
10.5. Ovo rješenje se upisuje u registar izdatih okolinskih dozvola/saglasnosti.
Obrazloženje
Federalno ministarstvo okoliša i turizma je dana 26.09.2024. godine zaprimilo Obrazac obavještenja operatera o pogonu, postrojenju i/ili skladištu koje može izazvati nesreće većih razmjera, kojim je pravno lice Jata Group“ d.o.o. Srebrenik prijavio prisustvo opasnih supstanci u pogonu i postrojenju za proizvodnju asfalta postrojenju za skladištenje tečnog naftnog gasa (TNG) i kompresovanog prirodnog gasa (CNG) 

Uz Obrazac obavještenja operatera o pogonu, postrojenju i/ili skladištu koje može izazvati nesreće većih razmjera dostavljena je sljedeća dokumentacija:
· Plan sprečavanja nesreća većih razmjera,

· Informacija o sigurnosnim mjerama;

· Izjave o tačnosti, istinitosti i potpunosti podataka;

· Sigurnosno tehnički listovi 

Pravni osnov za izdavanje saglasnosti na Plan spečavanja nesreća većih razmjera sadržan je u Poglavlju XI. Zakona o zaštiti okoliša („Službene novine Federacije BiH“, broj 15/2, u daljem tekstu: Zakon) i Pravilniku o pogonima, postrojenjima i skladištima u kojima su prisutne opasne supstance koje mogu dovesti do nesreća većih razmjera ("Službene novine Federacije BiH", broj: 51/21 i 96/22, u daljem tekstu: Pravilnik). 

Operater pogona/postrojenja/skladišta u skladu sa članom 106. stav (1) Zakona i članom 8. Pravilnka dužan je izraditi Plan sprečavanja nesreća većih razmjera i osigurati njegovo provođenje u cilju postizanja visokog nivoa zaštite ljudi i okoliša. 
Federalno ministarstvo okoliša i turizma je Rješenjem od dana 04.11.2024. godine imenovalo stručnu komisiju za analizu i ocjenu Plana sprečavanja nesreća većih razmjera i ostale dokumentacije neophodne za izradu Spoljašnjeg plana intervencije za predmetni pogon/postrojenje/skladište za skladištenje tečnog naftnog gasa (TNG) i kompresovanog prirodnog gasa (CNG), te dopisom od 12.11.2024. godine obavijestilo operatera o istom.
Federalno ministarstvo okoliša i turizma je dopisom od dana 13.12.2024. godine zatražilo dopunu dokumentacije za izdavanje saglasnosti na Plan sprečavanja nesreća većih razmjera, koja treba biti usklađena sa propisanim sadržajem Plana sprečavanja nesreća većih razmjera u članovima 8. i 9. Pravilnika a prema  primjedbama i sugestijama stručne komisije koja je blagovremeno izvršila analizu dostavljene dokumentacije.
Dana 17.01.2025. godine pravno lice Jata Group d.o.o. Srebrenik dostavio je urednu dokumentaciju u skladu sa prethodno traženim. Uz dopunjenu dokumentaciju, dostavljeni su i sljedeći Prilozi:

· Uvjerenje o položenom ispitu za protipožarnu zaštitu, broj 18/1-30-020935-2/24 od 29.11.2024. godine;

· Potvrda o provjeri stručnog znanja za rukovanje lakozapaljivim i eksplozivnim plinovima, broj: 1-188-1868/2024 od 07.08.2024. godine;

· Potvrda o provjeri stručnog znanja za rukovanje lakozapaljivim i eksplozivnim plinovima, broj: 1-188-1869/2024 od 07.08.2024. godine;

· Potvrda o provjeri stručnog znanja za rukovanje lakozapaljivim i eksplozivnim plinovima, broj: 1-188-1871/2024 od 07.08.2024. godine;

· Potvrda o provjeri stručnog znanja za rukovanje lakozapaljivim i eksplozivnim plinovima, broj: 1-188-1870/2024 od 07.08.2024. godine;

U skladu sa članom 88. Zakona, Federalno ministarstvo okoliša i turizma je o uredno podnesenom zahtjevu za izdavanje saglasnosti na Plan spečavanja nesreća većih razmjera pravnog lica „Jata Group“ d.o.o. Srebrenik, obavijestilo zainteresovane strane:

· putem web stranice Federalnog ministarstva okoliša i turizma o https://fmoit.gov.ba/javni-uvid-u-podneseni-zahtjev-za-izdavanje-saglasnosti-na-plan-sprecavanja-nesreca-vecih-razmjera-za-pogon-proizvodnje-asfalta-operatera-jata-group-d-o-o-srebrenik/ od 25.02.2025. godine;
· stanovnike jedinice lokalne samouprave Grad Srebrenik, dana 25.02.2025. godine;
· nadležno Ministarstvo za građenje, prostorno uređenje i zaštitu okoliša, dana 25.02.2025. godine,

· oglašavanjem u dnevnim novinama „Večernji list“, dana 05.03.2025. godine,

Zahtjev za izdavanje saglasnosti na Plan sprečavanja nesreća većih razmjera bio je dostupan na uvid u prostorijama Federalnog ministarstva okoliša i turizma – Sektor za okolinske dozvole, ul. Hamdije Čemerlića br.2, Sarajevo, soba 312. Primjedbe na Zahtjev za izdavanje saglasnosti na Plan sprečavanja nesreća većih razmjera mogle su se dostaviti u pisanoj formi u roku od 30 dana od dana objavljivanja na web stranicu Federalnog ministarstva okoliša i turizma.
U zakonskom roku nisu pristigla mišljenja i primjedbe zainteresovane javnosti.       
Federalno ministarstvo okoliša i turizma je dopisom od 10.03.2025. godine uputilo zahtjev Federalnoj upravi za inspekcijske poslove za dostavu izvještaja o izvršenim inspekcijskim nadzorima na predmetnom postrojenju. 

Federalna uprava za inspekcijske poslove je putem dopisa broj: 10-19-5-01811/2025-1007-2 od 26.03.2025. godine dostavila sljedeću raspoloživu dokumentaciju o obavljenim inspkecijskim nadzorima i naloženim mjerama:

· Zapisnik broj: UP1-10-19-3-00041/2023-1007-P-1007-1-P od 09.05.2023. godine;

· Rješenje broj: UP1-10-19-3-00041/2023-1007-P-1007-3-P od 18.05.2023. godine;

· Zapisnik broj: UP1-10-19-3-03480/2023-1007-5-P od 14.5.2024. godine;
· Zapisnik broj: UP1-10-19-3-00032/2024-1007-P-1007-1-P od 14.05.2024. godine;

· Rješenje broj: UP1-10-19-3-03444/2024-1007-P-1007-2-P od 22.05.2024. godine;

· Obavijest o postupanju broj: 03-01-1899/24 od 9.7.2024. godine.

Posljednjim raspoloživim Inspekcijskim nadzorom provedenim 14.05.2024. godine konstatovan je sljedeći prekršaj: Operater nije pripremio Plan sprečavanja nesreća većih razmejra i osigurao provođenje Plana. 

S tim u vezi, dana 22.05.2024. godine federalni inspektor izdaje Rješenje o izvršenju mjere:
· Izraditi Plan sprečavanja nesreća većih razmjera putem pravnog lica sa liste koju donosi Federalno minisatrstvo okoliša i turizma,
· Plan sprečavanja nesreća većih razmjera dostaviti Federalnom minisatrstvu okoliša i turizma,
· Rok za izvršenje naloženih mjera 10.07.2024. godine.
Dana 09.07.2024. godine Federalnoj upravi za inspekcijske poslove dostavljena je obavijest o postupanju po gore navedenom Rješenju.
U skladu sa članom 113. Zakona i čl. 12. stav (2) i čl. 13 stav (3) Pravilnika, Federalno ministarstvo okoliša i turizma je dopisom od 25.02.2025. godine dostavilo Federalnoj upravi civilne zaštite Plan sprečavanja nesreća većih razmjera, predmetnog pogon/postrojenja/skladišta, radi davanja  prethodnog mišljenja. Dopisom je napomenuto da je navedeni Pravilnik o pogonima postrojenjima i skladištima u kojima su prisutne opasne supstance koje mogu dovesti do nesreca vecih razmjera („Službene novine Federacije BiH“, br. 51/21 i 96/22) usklađen sa Direktivom 2012/18/EU Europskog parlamenta i Vijeća od 4. jula 2012. godine o kontroli opasnosti od velikih nesreća koje uključuju opasne tvari, kojom se izmjenjuje i stavlja izvan snage Direktiva Vijeća 96/82/EZ (OJ L 197/1, 24.07.2012.)
Aktom broj: 05-02-2-96-1/25 zaprimljenim u ovom Ministarstvu dana 17.03.2025. godine Federalna uprava civilne zaštite obavijestila je ovo Ministarstvo da nije nadležna za davanje prethodnog mišljenja navodeći da odredbe Pravilnika o pogonima, postrojenjima i skladištima u kojima su prisutne opasne supstance koje mogu dovesti do nesreća većih razmjera ("Službene novine Federacije BiH", broj: 51/21 i 96/22) i Zakona o zaštiti okoliša („Službene noivne Federacije BiH“, broj:15/21) nisu usklađene sa Zakonom o zaštiti i spašavanju ljudi i materijalnih dobara od prirodnih i drugih nesreća („Službene novine Federacije BiH“, br. 39/03, 22/06 i 43/10).
Nacrt saglasnosti na Plan sprečavanja nesreća većih razmjera postavljen je na javni uvid od _____________2025. godine na web stranici  Federalnog ministarstva okoliša i turizma, na linku: ________________________________________________________
Na osnovu provedenog postupka i izvedenih dokaza, utvrđeni su svi podaci u skladu sa odredbom člana 89. stav (1), 103. i 106. stav (1) Zakona,  čl. 8, 12 i 13. Pravilnika, te je riješeno kao u dispozitivu ovog Rješenja.
U skladu sa Zakonom o federalnim upravnim taksama i tarifi federalnih upravnih taksi („Službene novine Federacije BiH“ broj: 43/13), podnosilac zahtjeva je uplatio 250,00 KM na budžetski račun kod UNION banke d.d. Sarajevo. 
Uputa o pravnom lijeku:
Ovo rješenje je konačno u upravnom postupku i protiv njega nije dopuštena žalba. Protiv ovog rješenja može se pokrenuti upravni spor podnošenjem tužbe kod Kantonalnog suda u Sarajevu u roku od 30 dana od dana prijema ovog rješenja. Tužba se podnosi u dva istovjetna primjerka i uz istu se prilaže ovo rješenje u originalu ili ovjerenom prepisu.
        M I N I S T R I C A
                                                                                                       dr. sc. Nasiha Pozder

Dostaviti:
·  „Jata Group“ d.o.o. Srebrenik
Donji Podpeć, 75 350 Srebrenik   

· Grad Srebrenik
Ibrahima Salihovića, 75 350, Srebrenik
· Ministarstvo prostornog uređenja i zaštitue okolice
Rudarska 65, 75 000 Tuzla
· Federalna uprava za inspekcijske poslove, 

ul. Fehima efendije Čurčića 6, 71 000 Sarajevo
· Sektor za okolinske dozvole, procjenu uticaja na okoliš i registar zagađivača
· arhiva
Akt pripremila: Selma Crnovršanin

Akt pregledao: Stjepan Matić

